
2. ТҮҮХИЙН СУРГАМЖ

	 

	1931 оны нэгдүгээр сарын 5

	 

	Хайрт охин минь чамдаа юугаа бичих сэн билээ? Юунаас нь эхлэх вэ? Өнгөрсөн үеийг бодохоор цаана наанаа орсон тоо томшгүй олон дүр зураг тархи толгойд хөврөлдөн сэтгэлд дотно тэр дүр зургаа би эргэцүүлэн бодож, түүнээс сургамж авч ирээдүйн удирдлага болгохын тулд өнгөрсөн үйл явдлуудыг өөрийн эрхгүй өнөө үеийнхтэй зүйрлэх юм. Бидний ухамсарт бүтээлийг нь ямар ч эмх замбараагүй өлгөсөн зургийн үзэсгэлэн шиг хоорондоо ямар ч холбоогүй эмх цэгцгүй ямар хачин их олон юм хуран цугларнам бэ. Тэгэхдээ үүний буруутан нь зөвхөн бид ч биш байж болох юм. Бид бүхэн тэр үйл явдлуудыг зөвхөн санаагаар л ерөнхий дэг журамд оруулж чадахаас цаашгүй юм. Ямар нэгэн системд оруулахад бэрхтэй тийм үйл явдал ч заримдаа гардаг шүү дээ.

	Энэ дэлхий алгуур удаан боловч анхны болхи адгуус амьтад илүү нарийн хөгжилт шатандаа шилжиж, улмаар эцсийн эцэст хүн гэдэг дээд хөгжилт амьтан үүсэж, хүн оюуныхаа хөгжлийн ачаар бусад бүх амьтныг давамгайлах болсон хүртэл. ямагт дэвшлийн замаар урагш хөгжиж ирснийг түүх судлал бидэнд харуулдаг юм гэж нэг удаа чамд бичиж байснаа би санаж байна. Зэрлэг байдлаас соёл иргэншилд хүрсэн хүний хөгжил бол түүхийн судлах зүйл болдог. Би чамд бичсэн зарим захидалдаа хоршоолол буюу хамтын хөдөлмөрийн үзэл санаа яаж хөгжсөн, нийтийн сайн сайхны төлөө хамтран хөдөлмөрлөх явдал яагаад бидний эрхэмлэгээ байх ёстойг чамд тайлбарлах гэж оролдож байсан. Гэвч заримдаа өнгөрсөн томоохон хэсэг үеийг зэрэмхэн харвал бид тэр хүслэндээ дөхөж очиж чадсан уу, бид маш соёлжсон тэргүүний болж чадаа юу гэхэд итгэхэд хэцүү болдог үе бий. Нэгэнт нэг орон буюу нэг ард түмэн хар амиа хичээн бусад ард түмэн рүүгээ довтлох буюу түүнийг дарлан мөлжих, нэг хүн нөгөөгөө дарлан мөлжих явдал байгаа болохоор өнөөдөр ч гэсэн бидэнд хамтын ажиллагаа маш их дутагдаж байна гэсэн үг. Бид дэвшлийн замаар олон сая жил явсан ч гэсэн бас л хоцрогдсон, боловсорч гүйцээгүй хэвээр байгаа болохоор юмыг эрүүл саруулаар сэтгэдэг, ухаалаг байж сурахын тулд бидэнд цааш хэчнээн урт хугацаа хэрэгтэй болох вэ. Заримдаа бид (түүхийн өнгөрсөн үеүдийг хараад одоо үеийнхээс дээр байсан тэр ч байтугай бүр илүү өндөр соёл иргэншилтэй байсан мэт санагдах бөгөөд түүнээс болоод манай дэлхий ер нь урагшаа явж байна уу, хойшоо ухарч байна уу? гэж эргэлзэхэд ч хүргэдэг билээ. Өөрийнхөө орноор ч зүйрлэн бодсон өнөөгийнхийг бодвол бүх талаар илүү сайхан үе манай өнгөрсөн түүхэнд байсан нь эргэлзээгүй юм.

	Энэ бол үнэн зүйл, Энэтхэг, Египет, Хятад, Грек зэрэг олон орны өнгөрсөн түүхэнд гялалзсан сайхан үе байсан боловч тэдний олонх нь хоцрогдож ухралтад орсон юм. Гэвч үүнээс болж бид зориг шантрах ёсгүй. Дэлхий ертөнц уудам их тул ямар нэг тодорхой зурвас үеийн дотор аль нэг орон өөдлөн дэгжих ба уналтад орох нь дэлхий нийтийн хувьд онцын ялгаа болж чадахгүй юм.

	Өнөө үед олон хүн манай их соёл иргэншил, манай шинжлэх ухааны сод их гайхамшгийг шагшин магтах нь олонтоо байдаг. Шинжлэх ухаан агуу гайхамшгийг бүтээж, шинжлэх ухааны их хүмүүс нэр төртэй ажил хийсэн нь ч мэдээж юм. Гэвч өөрийгөө магтсан хүн тэр болгон агуу их байдаггүй билээ. Гэтэл бусад амьтадтай харьцуулбал хүний хийсэн дэвшил олон талаар тийм ч их дээгүүр байдаггүйг санаж явах нь чухал. Тодорхой зүйл дээр зарим амьтад хүнээс ч дээгүүр хэвээр байна гэж үзэж болох билээ. Ингэж батлах нь тэнэг явдал мэт санагдаж болох бөгөөд түүний утга санааг ойлгоогүй хүмүүс шоолон инээж ч болох юм. Чи саяхан Метерлинкийн «Зөгийн амьдрал» «Морин шоргоолжны амьдрал», «Шоргоолжны амьдрал» гэдэг номуудыг уншсан шүү дээ, тэгээд тэдгээр шавж хэчнээн нийдэм зохион байгуулалттай байдгийг үзэж магад гайхан биширсэн байж таарна. Амьд биесийн бараг хамгийн доод шатных нь болох тэдгээр шавжийг бид хайхрахгүй байгаа юм. Гэтэл өчүүхэн тэр амьтад нийтийнхээ сайн сайхны төлөө амь үл хайрлан хамтран ажиллах урлагийг хүнээс илүү эзэмшсэн байна шүү дээ. Би морин шоргоолжны тухай, нөхдийнхөө тусын тулд өөрөө амь эрсдэн байдгийг уншсанаас хойш тэднийг үнэн зүрхнээсээ хайрлан үздэг болсон юм. Ингээд хамтран ажиллах явдал, нийгмийнхээ сайн сайхны төлөө амь эрсдэх явдлыг соёл иргэншлийн хэмжүүр гэж хэрэв үздэг сэн бол энэ талаар морин шоргоолж ба энгийн шоргоолж хүнээс давжээ гэж хэлж болох байна.

	Самгардиар бичсэн манайхны хуучны нэг номд доорх утгаар орчуулж болох нэгэн шүлэг байдгийг өгүүлбэл «Өрх гэрийн тусын тулд хүнийг золиос болго. Хүй элгэний тусын тулд өрх гэрийг золиос болго. Улс орны тусын тулд хүй элгэнийг золиос болго. Үлэмж сэтгэлийн тусын тулд хөвчин дэлхийг золиос болго» гэсэн байдаг. Сүнс гэж чухам юу болохыг бидний хэн нь ч мэдэхгүй биз, эсхүл хэн хүн дуртайгаараа тайлбарлаж ч болох л доо. Тэгэхдээ энэхүү санскрит шүлэгт хэлсэн зүйл бол бас л нийтийнхээ сайн сайхны төлөө хамтран ажиллах, өөрийгөө золиос болгохын сургамж даруй мөн. Бидний Энэтхэгчүүд жинхэнэ гайхамшигт хүрэх энэхүү сайхан замыг аль эрт умартсан, тэгээд ч уналтад орсон нь лавтай. Гэвч тэр зам чухам одоо бидэнд нээгдсэн бололтой бүх орон маань энэ замаар өндийн босож байна. Эрэгтэй. эмэгтэй хүмүүс, хөвүүд охид ямар ч бэрхшээл зовлонгоос үл шантран Энэтхэгийн ариун үйл хэргийн төлөө баярын совингоор мишээн урагш тэмүүлэн явааг харахад хэчнээн бахдалтай гээч! Тийм ээ, агуу их үйл хэргийн төлөө зүтгэх хувь тавилан ногдсон болохоор тэд инээн баясах нь түмэн зөв өө. Тийм аз жаргал ногдсон хүн түүнд өөрийгөө тушаахын баяр баясгаланг эдлэх нь аргагүй. Бид өнөөдөр Энэтхэг орныг чөлөөлөхийг эрмэлзэн байна. Энэ бол агуу их үйл хэрэг мөн билээ. Гэтэл нийт хүн төрөлхтний үйл хэрэг гэдэг түүнээс ч илүү агуу их юм. Тэгэхлээр манай тэмцэл бол аливаа зовлон зүдүүрийг эцэс болгохыг хичээсэн нийт хүн төрөлхтний агуу их тэмцлийн хэсэг мөн гэдгийг нэгэнт бид ойлгож байгаа болохоор дэлхий дахины дэвшилд тус дөхөм үзүүлэн, түүнд хувь нэмрээ оруулж байгаадаа баярлах нь аргагүй юм.

	Гэтэл чи тэнд Ананд Бхаванд, ээж чинь Малаккийн шоронд, би энд Наиний шоронд сууж байдаг, хоорондоо тэр болгон хүссэнээрээ уулзаж ч чадахгүй байгаа нь үнэн биз дээ? Гэвч бид гурав дахиад уулзсан байх өдөр заавал ирнэ гэдгийг санаарай! Би тэр өдрийг хүлээн суух болно, тэгж бодохоор сэтгэл сэргэж уужим амьсгалах юм.

	15. Перс ба Грек

	16. Эртний Грекүүдийн сүр хүчин

	17. Нэрт байлдан дагуулагч сэхүүн зант хүн

	18. Чандрагупт Маурья ба «Артхашастра»

	23. Тойм

	25. Ашугийн үеийн дэлхий дахин

	26. Цин, Хан улсын үе

	27. Ром Карфагены эсрэг

	28. Ромын бүгд найрамдах улс эзэнт гүрэн болсон нь

	29. Өмнөд Энэтхэг умардаасаа давамгайлах болов

	30. Хил залгасан Кушаны эзэнт улс

	31. Есүс ба Христос

	32. Ромын эзэнт гүрэн

	33. Ромын эзэнт гүрэн бутарч хоосон нэр болон хувирсан нь

	34. Дэлхий дахины улс гэсэн үзэл

	35. Парфи ба Сасанид

	37. Гуптүүдийн эзэмшлийн үе дэх индустаны түрэмгийлэл

	38. Хүннү нар Энэтхэгт орж ирсэн нь

	39. Энэтхэг гадаад зах зээл дээр ноёрхсон нь

	40. Улс орон, соёл иргэншлийн мандал, мөхөл

	41. Тан улсын үеийн Хятадын хөгжилт

	42. Чосон ба Дай Ниппон нар

	43. Харшавардхан ба Сюань цзан

	44. Өмнөд Энэтхэгээс олон хаад, жанжин бас нэг их хүн төрсөн нь буй

	45. Энэтхэг орон дундад эртний үед

	46. Тансаг сайхан Ангкор ба Шривиджайя хот

	47. Ромыг дахиад л харанхуй манан бүрхэв

	48. Исламын үүсэл

	49. Арабууд испаниас монгол хүртэл байлдан дагуулсан нь

	50. Багдад ба Харун˗ар˗Рашид

	51. Харшаас Махмудын үе хүртэлх умард Энэтхэг

	52. Европын орнууд үүссэн нь

	53. Феодалын систем

	54. Хятад улс нүүдэлчдийг өрнө зүг тухирсан нь

	55. Япон дахь Сёгуны хаанчлал

	56. Хүн эрж хайсаар л

	57. Манай эриний анхны мянган жилийн төгсгөл

	58. Ази, Европыг эргэж нэг харвал

	59. Америкийн Май нарын соёл иргэншил

	60. Мохенжо˗˗Дарод дахиад нэг очъё

	61. Кордова ба Гранада

	62. Загалмайтны аян дайн

	63. Загалмайтны аян дайны үеийн Европ

	64. Европын хотууд үүссэн нь

	65. Афганчууд Энэтхэгт довтлов

	65. Делийн хаан˗боолууд

	67. Чингис хаан Ази, Европыг донсолгосон нь

	68. Монголчууд дэлхийг ноёрхсон нь

	69. Их жуулчин Марко Поло

	70. Католик сүм хийд дайнч болсон нь

	71. Нэр сүрийн эсрэг тэмцэл

	72. Дундад эртний үе төгссөн нь

	73. Тэнгисийн зам нээсэн нь

	74. Монголын эзэнт гүрэн задран унасан нь

	75. Энэтхэг хэцүү асуудлаа шийдэхээр завднам

	76. Өмнөд Энэтхэгийн хаанчлал

	77. Виджаянагар 

	78. Малай орны эзэнт улсууд болох Маджапахит ба Малакка

